
Abstract: 

The role of joint stock companies is of utmost importance in 

contemporary economy. The capital required for the formation of these 

companies is divided into smaller units. Each unit is termed as a share. 

The buying and selling of shares continues in stock exchange. The 

Shariah status of buying and selling of shares is one of the modern 

issues of the Islamic economy. The resolution of such issues is sought 

in the light of the Quran and Sunnah through the mode of ijtihad. The 

tradition of collective ijtihad in various matters has been existed among 

Muslims since the earliest times. Contemporary jurisprudential 

academies are a modern form of collective ijtihad. The buying and 

selling of shares has also been discussed and evaluated by various 

jurisprudential academies. It has been declared permissible to buy 

shares of a company doing halaal business while it has been declared 

illegal to buy shares of a company doing haraam business. However, 

there are some companies whose core business is halal, but for some 

reasons their profits are mixed with haraam, such companies are called 

mixed business companies. Some jurisprudential academies have 

allowed Muslims to buy their shares in view of need and necessity. The 

article examines the views of five jurisprudential academies on this 

issue and how they applied the rule of necessity (darurat wa-hajat) in 

their interpretations for resolving the issue.  

Keywords: Jurisprudential Academies, Daruah wa-Hajah, Shariah, 

Islamic Economy,  Stock exchange and Shares 

جس کمپنی کا بنیادی کاروبار حلال ہو،البتہ محدود طور پر سودی لین دین یا کسی اور وجہ سے حرام معاملے کی 

مرتکب ہو،ایسی کمپنی کو "مخلوط کاروبار" کی حامل کمپنی کا نام دیا گیا ہے۔موجودہ دور کی معاشی سرگرمیوں میں 

اہمیت کا حامل ہے۔بڑے منصوبے شروع  ( کا کردارJoint Stock Companiesجوائنٹ سٹاک کمپنیوں )

کرنے کے لئے اس طرح کے ادارے وجود میں لائے جاتے ہیں۔ان اداروں کی تشکیل عام طور پر لوگوں کے 

( میں تقسیم کیا جاتا sharesسرمائے سے ہوتی ہے۔اس کا طریقہ یہ ہوتا ہے کہ مجموعی سرمایے کو چھوٹے حصص )

کے لئے پیش کئے جاتے ہیں۔لوگ ان کی قیمت ادا کرکے اپنے حصے کے  ہے۔یہ حصص سٹاک ایکسچینج میں فروخت

تشکیل   سرمایہ اکٹھا کرکے کمپنی 

ن
ی
سس بقدرکمپنی کے ساتھ شریک ہوجاتے ہیں۔اس طریقے سے کمپنی کے مو

 م" کہاجاتا ہے۔اس کی تعریف کے بارے  (shares)دیتے ہیں۔ان حصص کو انگریزی میں 

سہ
ل

اورعربی میں "ا

( لکھتے ہیں۔ یہ شرکت المساہمہ کے راس المال کا جزو ہوتا ہے،جومساہم کے حق کی نقد شکل 20۱5)م:میں الزحیلی 

میں نمائندگی کرتا ہے،تاکہ اس کی ذمہ داری اور کمپنی میں اس کے نفع یا نقصان کی تعیین کی جاسکے۔

(۱)

اس میں 

ِدرج ذیل خصوصیات ہوتی ہیں۔

ِلمال میں شیئر ہولڈر کی نمائندگی کرتا ہے۔یہ ایک دستاویز ہے،جو کمپنی کے راس ا ۔۱

ِشیئر ہولڈر کی حصہ داری کمپنی کے نقد و جامد ہر قسم کے اثاثوں میں بقدر  حصہ ہوتی ہے۔ ۔2

ِشیئر ہولڈر اپنی نمائندگی کے بقدر کمپنی کے نفع و نقصان میں شرکت کا مستحق ہوتا ہے۔ ۔3

 ہولڈر مخصوص رقم کے عوض کسی دوسرے کے ہاتھ اپنا حصہ یہ دستاویز قابلِ انتقال ہوتی ہے،چنانچہ شیئر ۔4

ِفروخت کرسکتا ہے۔

حلال کاروبار کی حامل کمپنی کے حصص خریدنا جائز ہے۔جس کمپنی کا کاروبار حرام ہو،اس کے حصص 

 خریدنے کی اجازت نہیں۔البتہ موجودہ دور کی اکثر کمپنیاں ایسی ہیں،جن کا بنیادی کاروبار حلال ہے،تاہم مختلف

مواقع پر وہ حرام کا ارتکاب کرتی ہیں،جیسے سودی قرضوں کا لین دین،بینک میں موجود رقم پر سود کا حصول وغیرہ۔ 

مخلوط کاروبار کی حامل کمپنیوں سے مراد یہی کمپنیاں ہیں۔جن کا بنیادی کاروبار حلال ہوتے ہوئے کچھ حرام کی 

یرز خریدنے کا کیا

 ئ

حکم ہے۔معاصر علماء کی آراء اس میں مختلف ہیں ۔اس اہم  آمیزش ہوتی ہے۔ایسی کمپنی کے ش

مسئلے کے بارے میں مختلف فقہی اکادمیات نے بھی اپنا نقطہ نظر پیش کیا ہے۔کچھ فقہی اکادمیات نے ضرورت و 

حاجت کی بنیاد پر ایسی کمپنیوں کے حصص خریدنے کی اجازت دی ہے۔ذیل میں ضرورت و حاجت کے تصور کی 

 جائے گی۔اس کے بعد مخلوط کاروبار کی حامل کمپنیوں کے حصص خریدنے کے بارے میں فقہی مختصر وضاحت کی

 اکادمیات کا نقطہ نظر درج کرکے اس کا تنقیدی جائزہ لیا جائے گا۔

ِضرورت و حاجت کا مفہوم

ضرورت ضرر سے نکلا ہے ،ایسی آفت کو کہا جاتا ہے جس سے خلاصی نہ ہو.

 (2)

 ""حوج  حاجت کا مادہ

۔بعض حضرات کے نزدیک یہ ضرورت ہی کے معنیٰ میں ہے  ہے۔

(3)

حاجت کا جداگانہ  البتہ کچھ حضرات نے

۔مفہوم بیان کیا ہے،ان کے نزدیک حاجت انسان کی غرض اور کسی کام کی طلب کو کہا جاتا ہے

(4)

انسان کو زندگی  

 نکال کر آسانی فراہم کرتی میں مختلف مشقتوں کا سامنا کرنا پڑتا ہے۔شریعت اسلامیہ انسان کو مشقت سے

ہے۔مشقت پر مشتمل ان حالات کے لئے ضرورت اور حاجت کی اصطلاح استعمال کی جاتی ہے۔ مشقت کے اعتبار 

ِسے دونوں مصطلحات کی وضاحت کی جاسکتی ہے۔

ِاصولیین نے ایک قاعدہ ذکر کیا ہے۔

 ăĆƶĄȤĆ̩ĂąȈɏÛ ăȀĄɐĆȐĂȇ ăȄĂąɈȨĆɔɏĂÛ(5( 

ِ ہےترجمہ:مشقت آسانی کا سبب بنتی

کے ان فرامین پر مبنی ہے۔جن میں رفع حرج اور صلى الله عليه وسلمِیہ قاعدہ قرآن کریم کی آیات اور رسول اللہ

آسانی کا ذکر ہے۔ اس قاعدہ کا حاصل یہ ہے کہ مشقت کی صورت میں مکلفین کو کچھ آسانیاں اختیار کرنے کی 

ہر وہ چنانچہ ۔ لی اور مشقت معتادہگنجائش مل جاتی ہے،مشقت سے مراد مشقت شدیدہ اور غیر معتادہ ہے نہ کہ معمو

اور مشقت کا وہ درجہ جس میں ہلاکت ۔آئیگی مشقت جس سے ہلاکت نفس کا خدشہ ہو، ،ضرورت کے درجے میں

ِحاجت ہے۔ نفس کا یقینی خطرہ نہ ہو،لیکن زندگی مشکل میں پڑ جائے،

 کی ہے۔چنانچہ ھ( نے  ضرورت اور حاجت کی وضاحت مشقت کے درجات کے اعتبار سے7۹4زرکشی)م:

وہ کہتے ہیں کہ ضرورت اس درجہ کی مشقت کو کہا جاتا ہے کہ اگر ممنوع چیز استعمال نہ کی تو ہلاکت کا وقوع یا اس کے 

قریب پہنچ جائے گا،جیسے کہ غذا اور لباس کی اس قدر طلب کہ اگر مزید بھوکا یا ننگا رہا تو مر جائے گا،یا اس کا کوئی 

مشقت کا یہ درجہ حرام کو بھی مباح کردیتا ہے،اور حاجت وہ درجہ ہے جس میں انسان کو  عضو ضائع ہوجائےگا،اور

مرنے کا خوف نہیں رہتا،البتہ وہ تنگی اور حرج میں ہوتا ہے،مشقت کا یہ درجہ حرام کو مباح نہیں کرتا۔

(6)

 

 قرار دیا ھ( نے مقاصد خمسہ یعنی دین،جان،عقل،نسل اور مال کی حفاظت کو مصلحت505امام غزالی)م:

۔ہے

(7)

اور ضرورت و حاجت کو مصالح کے درجات قرار دیا ہے۔چنانچہ مقاصد خمسہ کی حفاظت کو وہ ضرورت 

۔قرار دیتے ہیں۔یہ مصلحت کا پہلا درجہ ہے

(8)

مصلحت کا دوسرا درجہ حاجت ہے۔اس میں ضرورت کے درجے 

ولی کا اختیار حاجت کےدائرہ کار میں آتا  کی مجبوری درپیش نہیں ہوتی۔ جیسے چھوٹے بچے اور بچی کے نکاح میں

۔ہے

(۹)

ِ

ِمخلوط کاروبار کی حامل کمپنیوں کے شیئرز کی خرید کے بارے میں فقہی اکادمیات کا نقطہ نظر

غیر منصوص معاملات کو حل کرنے کے لئے اجتماعی غور و خوض کرنے کی روایت مسلمانوں میں صدر 

عمل  سرکاری و غیر سرکاری دونوں طرح سے رائج تھا۔خلفاء راشدین  اول سے چلی آرہی ہے۔اجتماعی اجتہاد کا یہ

امام ابوحنیفہ نے اپنے اور حضرت عمر بن عبدالعزیز کے دور میں اجتماعی اجتہاد سرکاری سطح پر بھی ہوتا رہا ہے۔

 تھا۔ کیا جاتا چالیس ممتاز تلامذہ پر مشتمل ایک فقہی مجلس قائم فرمائی تھی۔جس میں درپیش مسائل پر اجتماعی غور

بعض اوقات ایک مسئلہ مہینہ بھر زیر بحث رہتا۔جب کسی رائے پر مجلس کا اتفاق ہوجاتا تو امام ابویوسف اس کو لکھ 

۔لیا کرتے

(۱0)

گیارہویں صدی میں مغلیہ دور حکومت میں سلطان اورنگزیب عالمگیر نے علماء کی ایک جماعت کو 

بنیادی طور پر حکومتی قانون سازی کا عمل تھا۔اسی طرح سلطنت عثمانیہ میں  فتاویٰ عالمگیری کی ترتیب کا کام سونپا۔جو 

  الاحکام العدلیہ کو مرتب کیا گیا۔یہ دونوں کام علماء کے اجتماعی اجتہاد کی بدولت وجود میں 

 

ج لۃ
م
تیرہویں صدی میں 

جتہاد کےلئے قائم کی آئے۔نیز ان کو سرکاری حیثیت بھی حاصل تھی۔موجودہ دور میں فقہی اکادمیات اجتماعی ا

  

 

ۃ

ئ

یئ
ھی
گئی ہیں۔گویا اجتماعی اجتہاد کی جدید شکل ان اکادمیات کی صورت میں ہے۔ان میں بعض اکادمیات جیسے 

و دیہ اور اسلامی نظریاتی کونسل پاکستان کو حکومتی سرپرستی حاصل ہے۔جبکہ اسلامک فقہ اکیڈمی 
سع
ل

کبارالعلماء ا

س الاوربی للافتاء وا

ج ل
م
ل

و ث جیسے ادارے مقامی فقہاء کی دلچسپی کے باعث غیر سرکاری طور پر وجود میں انڈیا  اور ا
 ح
لب

ِآئے ہیں۔

ان میں سے کچھ اکادمیات نے بوقت ضرورت و حاجت ایسی کمپنی کے شیئرز لینے کے جواز یا عدم جواز پر اپنا 

 موقف پیش کیا ہے۔ذیل میں ان کا نقطہ نظر درج کیا جاتا ہے۔

۱ِ
 
للب

  الدائمہ 

 

ۃ

ن

 ئ
ح
لل

ئیۃ والافتاء کا نقطہ نظر۔ا
م
لعل

و ث ا
ح

ِ

  کبارالعلماء"کے  سرکاری ادارےیہ  سعودی عرب کے

 

ۃ

ئ

یئ
ھی
۔سعودی عرب کا مفتی  تحت کام کرتا ہے"

  کبارالعلماء کا سربراہ اس 

 

ۃ

ئ

یئ
ھی
۔کا بھی رئیس ہوتا ہےادارے اعظم اور 

(۱۱)

  الدائمہ سے سوال کیا گیا کہ وہ  

 

ۃ

ن

 ئ
ح
لل

ا

ِملات کرنا  یعنی شیئرز خریدناجائز نہیں۔تو کمیٹی نے جواب دیا کہ:کونسی کمپنیاں ہیں جن کے ساتھ معا

ایسی کمپنیاں جو سودی قرض کے لین دین میں ملوث ہوں،ان کے حصص خریدنا جائز نہیں۔اسی طرح 

خنزیر کے گوشت اور شراب کی خرید و فروخت کرنے والی کمپنیاں،یا وہ کمپنیاں جو تجارتی انشورنس کرتی 

 غرر،جہالت اور ربا پر مشتمل ہے اسلئے ان کے حصص خریدنا جائز نہیں۔ہوں،چونکہ یہ عمل

(۱2) 

 ی الاسلامی کا نقطہ نظر2

فقہ
ل

ع ا

 م
ج
م
ل

ِ۔ا

میں عمل میں لایا گیا۔یہ رابطہ عالم اسلامی کا ذیلی ادارہ ہے۔ ۱۹77اس فقہی اکادمی کا قیام 

(۱3)

ع 

 م
ج
م
ل

ا

 ی الاسلامی نے اکیس جنوری 

فقہ
ل

ِمنعقدہ اپنے چودہویں سیمینار میں یہ قرارداد جاری کی۔میں مکہ مکرمہ میں  ۱۹۹5ا

"مسلمان کے لئے ایسی کمپنیوں اور بنکوں کے حصص خریدنا جائز نہیں جن کے بعض معاملات میں ربا 

ہو،اور خریدار کو اس کا علم بھی ہو۔اگر خریدار کو اس کا علم نہ ہو اور وہ لاعلمی میں ایسے اداروں کے حصص خرید 

ِ لئے ان سے چھٹکارا  لازم ہے۔لے۔تو اس کے

ایسےاداروں کے حصص خریدنے کی حرمت واضح ہے۔کیونکہ ربا کی حرمت کو بیان کرنے والی آیات 

 ۹۹  دآبا فیصل یونیورسٹی، کالج گورنمنٹ عربی، و اسلامیہ علوم

اور احادیث میں عموم ہے۔اور ایسے اداروں کے حصص یہ معلوم ہونے کے باوجود خریدنا ،کہ ان کے معاملات 

ہے۔کیونکہ سہم )شیئر( کمپنی کےسرمائے میں مشاع حصے  میں ربا ہے،بذات خود ربا کا ارتکاب کرنے کے مترادف

یر ہولڈر( کمپنی کے اثاثوں میں مشاع حصے کا مالک ہوتا ہے۔لہٰذا ہر وہ مال جو 

 ئ

کی نمائندگی کرتا ہے۔اور مساہم )ش

 کمپنی سودپر بطور قرض دیتی ہے،یا سودی قرضے کی ادائیگی میں استعمال ہوتا ہے،اس میں مساہم)شیئر ہولڈر( کا

بھی حصہ ہوتا ہے۔کیونکہ جو لوگ سود کے لین دین کا ارتکاب کرتے ہیں،وہ اس کے نائب ہونے کی حیثیت سے 

یہ کام کرتے ہیں۔اور حرام کام میں کسی کو وکیل بنانا بھی جائز نہیں"۔

(۱4)

 

ِ۔مجمع الفقہ الاسلامی کا نقطہ نظر3

( کے تحت  یہ ادارہ کام OICنفرنس  کی تنظیم )اس کو مجمع الفقہ الاسلامی الدولی بھی کہتے ہیں۔ اسلامی کا

میں مکہ مکرمہ میں رکھی گئی۔جنوری  ۱۹8۱کرتا ہے۔اس  کا صدر فتر سعودی عرب کے شہر جدہ میں ہے۔اس کی بنیاد 

میں  ۱۹83میں مکہ مکرمہ میں منعقد ہونے والی تیسری اسلامی کانفرنس میں اس کے قیام کا فیصلہ کیا گیا۔جون  ۱۹8۱

 بن عبدالعزیز کی سرپرستی میں اس کا تاسیسی اجلاس منعقد ہوا ۔شاہ فہد

(۱5)

ء  ۱۹۹2مئی  ۱4تا  ۹مجمع الفقہ الاسلامی نے 

میں جدہ میں منعقد ہونے والے اپنے ساتویں سیمینار میں یہ فیصلہ کیا:ایسی کمپنیاں جو کبھی کبھار محرمات جیسے ربا 

میں اصل حکم حرمت کا ہے۔باوجود اس کے کہ ان کا بنیادی وغیرہ میں ملوث ہوجاتی ہیں،ان کے حصص خریدنے 

کاروبار حلال ہو۔

(۱6)ِ

 ۔اسلامک فقہ اکیڈمی انڈیا کا نقطہ نظر4

میں یہ اکیڈمی قائم ہوئی ۔ ۱۹88یہ ہندوستان کی معروف فقہی اکیڈمی ہے۔

(۱7)

اسلامک فقہ اکیڈمی 

ر میں ہندوستان کے مسلمانوں کی مخصوص میں جے پور میں منعقدہ اپنے نویں فقہی سیمینا ۱۹۹6انڈیا نےاکتوبر 

یرز خریدنے کی اجازت دی،البتہ شیئرز مالکان کو پابند 

 ئ

صورتحال کے پیش نظر مخلوط کاروبار کی حامل کمپنیوں کے ش

کیا،کہ سالانہ اجلاس میں اپنی بھرپور مخالفت کا اظہار کریں۔نیز کمپنی کے مجموعی منافع میں جتنی مقدار سودی 

 حاصل ہوئی ہو،اپنے منافع میں سے اسی شرح کے مطابق صدقہ کا اہتمام کرے۔ذرائع سے

(۱8)ِ

س الشرعی لہیئۃ المحاسبہ والمراجعہ بحرین کا نقطہ نظر5

ج ل
م
ل

ِ۔ا

س الشرعی کی بنیاد 

ج ل
م
ل

میں رکھی گئی۔یہ ادارہ ہیئۃالمحاسبہ والمراجعہ بحرین 1998فروری  27ا

AAOIFI(کے زیر انتظام کام کرتا ہے ۔

(۱۹)

س الشرعی نے معیار نمبر اکیس کے بند نمبر  

ج ل
م
ل

میں تجارتی  3/4ا

ِکمپنیوں کے حصص کی خرید و فروخت کے بارے میں درج ذیل فیصلہ دیا۔

معاملات میں ملوث ہوتی ہوں،اصل  ایسی  کمپنیاں جن کا اصل کاروبار حلال ہو تاہم کبھی کبھار سودی



ِ شعبہ ،۹۱ شمارہ تحقیق، ضیائے 
 
 ۱00  دآبا فیصل یونیورسٹی، کالج گورنمنٹ عربی، و اسلامیہ علوم

حکم ان کے ساتھ اشتراک یا معاملات کرنے کی حرمت کا ہے،بعض صورتوں میں ان کے ساتھ معاملات کرنے 

اور اشتراک کرنے کی اجازت مشروط طور پر ہوتی ہے۔

(20)

ی نے جو 

ن

می ب
ہ ک
ک

شرائط کا ذکر کرتے ہوئے قرار دیا 

،چاہے وہ قرض طویل مدت کا ہو،یا قلیل مدت کا،وہ کمپنی کے کل مجموعی رقم سود ی قرض کے طورپر لی ہوئی ہے

حصص کی بازاری قیمت کے تیس فیصد سے زائد نہ ہو۔اسی طرح کمپنی نے اگر کچھ رقم سود پر رکھوائی ہے۔وہ بھی 

کمپنی کے کل حصص کی بازاری قیمت کے تیس فیصد سے زائد نہیں ہونی چاہئے۔حرام ذریعے سے حاصل ہونے والی 

ن کمپنی کی کل آمدن کے پانچ فیصد سے زائد نہ ہو۔آمد

(2۱)

ِ

ِفقہی اکادمیات کے نقطہ نظر کا جائزہ

جن تجارتی اداروں کا اصل کام حلال ہو،البتہ بعض اوقات سودی کاموں کا ارتکاب کرتے ہوں،ان 

ں نے اس سوال کو کے حصص لینےکا کیا حکم ہے۔سطور بالا میں پانچ فقہی اکادمیات کا نقطہ نظر درج کیا گیا۔جنہو

ئیۃ والافتاء ایسی کمپنیوں 
م
لعل

و ث ا
 ح
للب

  الدائمہ 

 

ۃ

ن

 ئ
ح
لل

 ی الاسلامی جدہ اور ا

فقہ
ل

ع ا

 م
ج
م
ل

زیر بحث لایا ہے۔مجمع فقہ الاسلامی،ا

کے حصص لینے کو ناجائز کہتے ہیں۔گویا ان کے ہاں اس معاملے میں ضرورت یا حاجت نہیں پائی جاتی۔ان کے علاوہ 

ک د

ن

 ئ
لی
ک الاسلامی السودانیاور  بئی الاسلامیالہیئۃ الشرعیہ 

ن

 ئ
لی
  الرقابۃ الشرعیۃ با

 

ۃ

ئ

یئ
ھی

کا بھی یہی نقطہ نظر ہے۔اسی  

طرح شیخ عبداللہ بن باز،شیخ عبداللہ بن بیہ،ڈاکٹر صدیق الضریر کے نزدیک ایسے اداروں کے حصص لینا جائز 

نہیں۔

(22)

س الشرعی اور اسلا

ج ل
م
ل

مک فقہ اکیڈمی انڈیا ایسے اداروں کے حصص جبکہ ہیئۃ المحاسبہ والمراجعہ بحرین کی ا

لینے کی گنجائش دیتے ہیں۔ان کے ہاں جوا ز کی بنیادوں میں حاجت کی حیثیت امتیازی ہے۔اسی طرح الہیئۃ الشرعیۃ 

ک الاسلامی الاردنی کا بھی یہی نقطہ نظر ہے۔معاصر علماء میں سے ڈاکٹر یوسف 

ن

 ئ
للی
ی،الہیئۃ الشرعیۃ 

ج
ج 

لشرکۃ الرا

ی کا یہی موقف ہے۔قرضاوی،ڈا

 ئیل
ی

 

ش
ل

کٹر علی محی الدین قرۃ داغی ،ڈاکٹر یوسف ا

(23)ِ

جن کے ہاں اس قسم کے تجارتی اداروں کے حصص لینا جائز نہیں،ان کے دلائل درج ذیل ہیں۔جن کا 

 ی الاسلامی نے اپنی قرارداد میں کیا ہے۔

فقہ
ل

ع ا

 م
ج
م
ل

ِذکر ا

ِقسم کا سودی معاملہ کرنا ناجائز ہے۔۔حرمت ربا کی آیات و احادیث میں عموم ہے۔لہٰذا ہر ۱

۔کمپنی کے اثاثہ جات میں شیئر ہولڈر مشاع طور پر شریک ہوتا ہے۔ لہٰذا جو بھی مال جو کمپنی سودپر 2

بطور قرض دیتی ہے،یا سودی قرضے کی ادائیگی میں استعمال کرتی ہے،اس میں مساہم)شیئر ہولڈر( کا بھی حصہ ہوتا 

ِی آمیزش ہوتی ہے،نیز یہ سودی لین دین میں بھی صرف ہوتا ہے۔ہے۔گویا اس کے مال میں سود

۔کمپنی کے امور سرانجام دینے والے افسران شیئر ہولڈر کی طرف سے بطور نائب کام کرتے ہیں۔وہ 3

جب سودی لین دین کرتے ہیں تو اس میں بھی شیئر ہولڈرز کی طرف سے نیابت ہوتی ہے۔حرام امور میں کسی کو 

ِنہیں ہوتا۔ وکیل بنانا جائز



ِ شعبہ ،۹۱ شمارہ تحقیق، ضیائے 
 
 ۱0۱  دآبا فیصل یونیورسٹی، کالج گورنمنٹ عربی، و اسلامیہ علوم

ان دلائل کی بنیاد پر سودی لین دین میں ملوث تجارتی اداروں کے حصص خریدنا جائز نہیں۔آئندہ 

ِسطور میں ان دلائل کا جائزہ لیا جاتا ہے۔

ِجہاں تک حرمت ربا کی نصوص کے عموم کا تعلق ہےتو اس میں چندآ راء ہیں:

م خص عنہ البعض کی اصطلاح ایسی ہی الف۔عام سے استثناء ممنوع نہیں ہوتا ۔اصول فقہ میں عا

صورتحال میں استعمال ہوتی ہے،جہاں ایک عام سے کسی خاص چیز کا استثناء کیا جاتا ہے۔استثناء کے باوجود عام کا 

عموم برقرار رہتا ہے۔البتہ تخصیص کے لئے دلیل کا پایا جانا شرط ہے۔ضرورت و حاجت کو بھی مخصوص حالات 

اللہ تعالیٰ نے قرآن کریم میں پانچ مقامات پر مضطر اور ضرورتمند شخص کے بارے میں میں دلیل مانا گیا ہے۔ 

استثنائی احکامات بیان فرمائے ہیں۔

(24)

ان آیات میں اللہ تعالیٰ نے مردار کھانے،خون پینے،خنزیر کھانے،اور غیر 

ان کے استعمال کی گنجائش اللہ کے نام پر ذبح شدہ جانوروں کے کھانے سے منع فرمایا۔لیکن حالت ضرورت میں 

ِدی۔گویا حالت ضرورت کو تخصیص کے لئے بطور دلیل قبول فرمایا۔

ب۔ربا کی مختلف اقسام میں حرمت کی نوعیتیں مختلف ہیں۔ربا القرآن یا ربا الدیون حرام لعینہ ہے۔اور 

سے عرایاصلى الله عليه وسلمِربا الفضل کو حرام لغیرہ کہا جاتا ہے۔بعض روایات میں رسول اللہ

(25)

حت منقول ہے۔اسی کی ابا 

طرح بعض فقہاء محتاج کو سودی قرض لینے کی اجازت دیتے ہیں۔

(26)

کیونکہ اقتراض بالربا )سودی قرض لینا( سد 

ذریعہ کے درجہ میں ہے۔بوقت حاجت سد ذریعہ مباح ہوجاتا ہے۔جس طرح ربا الفضل اور سودی قرض لینے میں 

نہیں ہوتی،اسی طرح یہاں بھی بوقت حاجت اگر سودی گنجائش دینے سے حرمت ربا کے نصوص کی عمومیت متاثر 

لین دین میں ملوث اداروں کے حصص خرید لئے جائیں،جبکہ ان کا اصل کاروبار حلال ہو،تو حرمت ربا کی نصوص کی 

عمومیت برقرار رہے گی۔البتہ اس خاص صورت کو اس عموم سے مستثنیٰ قرار دیا جائے گا۔یہاں اگر یہ کہا جائے کہ 

ِمیں تو ضرورت و حاجت کا اصول کارگر نہیں ہوتا۔تو اس کی وضاحت اگلے نکتے میں بیان کی جارہی ہے۔ سود لینے

۔دوسری دلیل یہ بیان کی گئی کہ کمپنی کے اثاثہ جات میں حصص کا مالک)شیئر ہولڈر( بھی اپنے حصے 2

 اپنی آمدن میں اضافہ کے بقدر شریک ہوتا ہے۔اگر کمپنی سودی لین دین میں ملوث ہو،یعنی سود وصول کرکے

کرے،تو شیئر ہولڈر کو اپنے حصے سے ہونے والے نفع میں اس سود کا متناسب حصہ ملے گا۔کیونکہ کمپنی کی آمدن کی 

مختلف مدات میں سے ہر مد میں حصص کے مالکان کو متناسب حصہ ملتا ہے۔اسی طرح اگر کمپنی سود ادا کرے گی،تو 

مال صرف ہوگا اس میں شیئر ہولڈر کا بھی حصہ ہوگا۔چنانچہ وہ بھی سود کی ادائیگی میں سود کی ادائیگی میں کمپنی کا جو 

ِشریک ہوگا۔

ِاس دلیل کے دو حصے ہیں۔

الف: پہلا حصہ یہ ہے کہ شیئر ہولڈر کے مال میں سود کا متناسب حصہ شامل ہوجاتا ہے۔اس کا حاصل یہ 



ِ شعبہ ،۹۱ شمارہ تحقیق، ضیائے 
 
 ۱02  دآبا فیصل یونیورسٹی، کالج گورنمنٹ عربی، و اسلامیہ علوم

کا بنیادی کاروبار حلال ہے۔اسلئے حرام کا عنصر حلال کی  ہے کہ اس کے مال میں حرام خلط ہوجائے گا۔چونکہ کمپنی

نسبت کافی کم ہوگا۔یہ معروف  مسئلہ  ہے،جومتعدد فقہاء نےذکر کیا ہے کہ اگر کسی شخص کے مال میں حرام مل 

ِجائے تو اس کا کیا حکم ہے؟ ذیل میں فقہاء کی عبارات نقل کی جاتی ہیں۔

ابوحنیفہ سے منقول ہے کہ اگر کسی چیز کو حرام فاسد ھ( لکھتے ہیں کہ امام 587الکاسانی )م:

کردے،لیکن حلال اس میں غالب ہو تو اس کی بیع جائز ہے،البتہ اگر حلال کی مقدار کم اور حرام غالب ہو تو پھر بیع 

جائز نہیں ہوگی۔

(27)

ھ(کہتے ہیں کہ حرام کی ایک قسم یہ ہے جس میں کسی کے کسب یا عمل کی  728ابن تیمیہ )م:

 سے حرمت آئی ہو،جیسے کوئی شخص کسی کا مال غصب کرلے۔یا کوئی شخص کسی مال کا مالک کسی عقد فاسد کی وجہ وجہ

سے بنے۔یہ مال اگر اس کے حلال مال میں مل جائے تو اس کو حرام نہیں کرے گا۔مزید لکھتے ہیں کہ اکثر لوگ 

حرام کردیتے ہیں۔حالانکہ یہ درست سمجھتے ہیں کہ جب حرام دراہم حلال کے ساتھ ملتے ہیں تو اس کو 

نہیں۔

(28)

ایک جگہ ابن تیمیہ کے فتاویٰ میں سوال مذکور ہے کہ کسی کے حلال مال میں حرام کی آمیزش ہوجائے تو 

وہ کیا کرے۔تو انہوں نے جواب دیا کہ حرام کی مقدار کا اندازہ کرکے اس کے مالک کو لوٹا دی جائے۔اور اگر مالک 

تو اس کی طرف سے صدقہ کردیا جائے۔ تک رسائی ممکن نہ ہو

(2۹)

ِ

ھ( نے ایک جزئیہ ذکر کیا ہے کہ اگر کوئی آدمی کسی کو ہدیہ دے۔اور ہدیہ دینے ۹70ابن نجیم)م:

والے کے مال میں حرام کی آمیزش ہو،البتہ حرام کی مقدار کم ہو تو اس کا ہدیہ قبول کرنے میں حرج نہیں۔البتہ اگر 

اسی حرام میں سے دیا جارہا ہے تو اس صورت میں لینا جائز نہیں۔یہ واضح ہوجائے کہ یہ ہدیہ 

(30)

ِ

ِان عبارات سے  دو باتیں ثابت ہوئیں۔

کسی تجارتی کمپنی کا اصل کاروبار حلال ہو،اور اس کے اثاثہ جات میں حلال غالب ہو تو اس کے ساتھ اس ٭ِ

  المحاسبہ والمراجعہ بحرین  اصول کی بنیاد پر معاملات کئے جاسکتے ہیں۔چنانچہ اس کی تحدید بھی

 

ۃ

ئ

یئ
ھی
کی گئی ہے۔

س الشرعی نے اس کی تحدید یہ کی کہ کمپنی نے جو سودی قرض لیا ہے وہ اس کے مجموعی اثاثہ جات کی 

ج ل
م
ل

کی ا

مالیت کے تیس فیصد سے زائد نہ ہو۔اسی طرح حرام ذریعہ سے جو آمدن ہورہی ہے،وہ کمپنی کے مجموعی 

نہ ہو۔منافع کے پانچ فیصد سے زائد 

(3۱)ِ

اگر کسی کے مال میں حرام خلط ہوجائے اور حرام کی مقدار کم ہو تو وہ اتنی ہی مقدار صدقہ کردے ،اگر اس کا  ٭ِ

مالک نامعلوم ہو۔چنانچہ اسی اصول پر عمل کرتے ہوئے  معاصر فقہاء نے یہ تجاویز دی ہیں کہ ایسے اداروں 

کرے گا،جتنی حرام کی آمیزش اس کے مال میں  کے حصص کا مالک اپنے مال میں سے اتنی مقدار صدقہ

ہو۔اور اس کا علم کمپنی سے رجوع کرکے ہوسکتا ہے کہ منافع میں کس مد میں سے کتنا متناسب حصہ اس کو ملا 

ہے۔یہ معلوم کرکے حرام مد سے حاصل ہونے والی کمائی کے بقدر صدقہ کردے۔

(32)ِ

کمپنی کے منتظمین سود کی ادائیگی کریں گے۔تو جہاں تک اس دلیل کے دوسرے حصے کا تعلق ہے کہ جب 

 اس میں شیئر ہولڈر کی بھی شراکت ہوگی۔تو اس نکتے کی وضاحت اگلی دلیل پر نقد کے ضمن میں کی جائے گی۔

اس موقف کی تیسری دلیل یہ ذکر کی گئی کہ کمپنی کے ذمہ داران شیئر ہولڈرز کی طر ف سے بطور نائب 

وہ سودی لین دین کرتے ہیں تو اس عمل میں بھی شیئر ہولڈرز کی طرف سے توکیل یعنی وکیل کام کرتے ہیں۔جب 

پائی جاتی ہے۔اور حرام کام کی توکیل درست نہیں۔اس کا جواب یہ ہے کہ معاصر کمپنیاںا س شرکت سے مختلف 

ہیں،جس کی تفصیلات کتب فقہ میں مذکور ہیں۔شرکت میں ہر شریک دوسرے کا وکیل ہوتا ہے۔

(33)

اور یہ 

کالت  اتنی قوی ہوتی ہے کہ ایک شریک اختلاف کردے تو کاروبار کرنا شرعا درست نہیں رہتا۔جبکہ کمپنی میں اس و

طرح نہیں ہوتا۔یہاں وکیل اور موکل کا تعلق اتنا مضبوط نہیں ہوتا کہ وکیل کا اختلاف موکل کا راستہ 

۔چنانچہ اگر وکیل اس سودی لین دین روکے۔کمپنی میں فیصلے اتفاق رائے کی بجائے کثرت رائے سے ہوتے ہیں

کے خلاف آواز بلند کرے،اور اس کو اکثریت حاصل نہ ہو،تو اس کی شنوائی نہیں ہوتی۔لیکن اس صورت میں یہ 

نہیں کہا جاسکتا کہ یہ سودی کام اس کی رضامندی اور توکیل سے ہورہا ہے۔

(34)

ِ

صولیابی کا گناہ شیئرہولڈر پر نہیں اس تفصیل سے معلوم ہوا کہ کمپنی اگر سود وصول کرتی ہے توو

ہوگا۔بشرطیکہ وہ اپنی اختلافی صدا بھرپور طاقت سے بلند کرے۔اسی طرح سود کی ادائیگی کے عمل میں بھی اس کی 

شراکت نہیں سمجھی جائیگی۔درج بالا تفصیلات سے یہ بات واضح ہوگئی کہ اس موقف کے حاملین کے دلائل میں 

س الشرعی نے اشارہ کیا ہے۔وزن نہیں ہے۔جوا ز کے قائلین

ج ل
م
ل

حسب ذیل ہیں۔جن کی طرف ا ِ کے دلائل 

کسی جائز معاملے کے ضمن میں بسا اوقات ناجائز امر کی گنجائش ہوتی ہے۔یعنی ایک ناجائز کام ایسا ہے -۱

 کیا جائے تو کہ اگر اسی کو انجام دیا جائے تو اس کی اجازت نہیں ہوگی،لیکن اسی کو اگر کسی جائز معاملے کے ضمن میں

ِاس میں تخفیف پیدا ہوجاتی ہے۔معروف فقہی اصول ہے۔

ŒŒǾĂɛĄĆƶẮ Ąƛ ăȞĂɄĂȈĆɀăɣ Ăɫ ǾĂɓ ĄȺĄȁÛĂɞĂąȈɏÛ Ąƛ ăȞĂɄĂȈĆɀăɣˀˀ ăȞĂɄĂȈĆɀăɣ Ăɫ ǾĂɓ ǾÿɘĆɔĄȯ ĄÕĆɢĂąȨɏÛ Ąƛ ăȞĂɄĂȈĆɀăɣ
ÛÿȚĆȬĂɇ ĄɚɤĄɃőő(35) 

عام طور پر اجازت نہیں  توابع میں بعض اوقات ایسی چیزوں کی بھی گنجائش ہوتی ہے، جن کی

ہوا کرتی،کسی چیز میں ضمنی طور پر بعض اوقات کسی ایسے کام کی اجازت دے دی جاتی ہے جس 

ِکا ارتکاب قصدا کرنا ناجائز ہوتا ہے۔

اس اصول کا اطلاق یہاں یوں کیا جائے گا کہ وہ ادارے جن کا اصل کام جائز ہے،اور ان کا اکثر سرمایہ 

میں اگر ربوی قرضوں کے لین دین کی وجہ سے کسی حرام کی آمیزش ہوجائے،تو وہ حلال ہے،ان کے سرمایہ 

نہایت قلیل ہوگی۔اگر اس حرام کی الگ سے خرید و فروخت ہو تو ناجائز ہوگا لیکن اگر اس قلیل کو کثرت کے تابع 

ِکردیا جائے ،تو پھر اس میں گنجائش پیدا ہوگی۔

اور حلال کی مقدار زیادہ ہو۔تو فقہاء اس کے استعمال کی  ۔اگر کسی حلال میں حرام کی آمیزش ہوجائے2

ِاجازت دیتے ہیں۔اس اصول کے انطباق کی تفصیل گذشتہ سطور میں گزر چکی ہے۔

۔ان کمپنیوں کے شیئرز خریدنا مسلمانوں کی حاجت بن چکی ہے۔اگر اس سے روکا جائے تو مسلمان 3

موضوع سے متعلق ہے۔ذیل میں اس کا جائزہ لیا جاتا مشقت میں پڑ جائیں گے۔یہ دلیل ہمارے اس مقالے کے 

ِہے کہ یہاں حاجت کا اطلاق درست ہے یا نہیں؟

الف۔دور حاضر کی معاشی سرگرمیوں میں کمپنیوں کے کردار کی اہمیت کسی پر مخفی نہیں۔کسی بھی ملک 

ائج ہونے کی وجہ سے ان کی معیشت کا انحصار ان کاروباری اداروں پر ہوا کرتا ہے۔عالمی طور پر سودی نظام ر

کمپنیوں کے لئے سودی لین دین سے بچنا بہت مشکل ہوتا ہے۔بالخصوص جب ان کو بین الاقوامی تجارتی معاملات 

ِمیں شرکت کرنی ہو۔

ب۔اگر ایسی کمپنیوں میں شرکت ناجائز قرار دی جائے تو اس سے مسلمان حرج میں مبتلا ہوجائیں 

میں سود کا عنصر اس قدر طاقتور ہے کہ اس کے بغیربڑی سطح کی تجارت کا وجود  گے۔کیونکہ دور حاضر کے معاشی نظام

شاذ و نادر ہی ہوتا ہے۔بیشتر کمپنیاں حلال تجارت کرتے ہوئے بھی کسی حد تک سودی لین دین یا دیگر ناجائز 

النے کا سبب تصرفات میں ملوث ہوتی ہیں۔ان سب سے مسلمانوں کو گریز کرنے کا پابند کرنا ان کو حرج میں ڈ

ِہوسکتا ہے۔نیز اس سے مسلمانوں کی معاشی سرگرمیاں کافی کم ہوجائیں گی۔

ج۔حفظِ مال مقاصد شریعہ میں سے ایک ہے۔اس کے راستے کی رکاوٹ دور کرنا حاجت کے زمرے 

کے  میں آئے گا۔دور حاضر میں تجارتی کمپنیوں کے شیئرز حاصل کرناحفظ مال کا بڑا ذریعہ ہے۔بالخصوص ان افراد

لئے،جو تجارت کا ذوق نہیں رکھتے۔ان کے پاس اپنی بچت محفوظ کرنے کا بڑا ذریعہ یہی ہے۔اگر کمپنی کچھ حرام کا 

ارتکاب کرتی ہو تو اس کو گوارا کیا جاسکتا ہے۔ معروف فقہی اصول ہے کہ جس محظور سے بچنا ممکن نہ ہو،اس کا 

ɚɘɓ æÛƳȓɫÛ ɖƍɔɣ ɫ Ǿɓ ھ( لکھتے ہیں:474جی)م:ارتکاب مباح ہوجاتا ہے۔چنانچہ  موطا کے شارح  البا
ˀɚɘȻ ɞɄȼɔɃ(36)

ھ( نے  بھی اس اصول کا 5۹3جس چیز سے بچنا ممکن نہ ہو،وہ معاف ہوتی ہے۔المرغینانی)م: 

ذکر  کیا ہے۔

(37)ِ

بیشتر ایسی تجارتی کمپنیاں جن کا اصل کام حلال ہوتا ہے،انہیں بعض تجارتی مراحل میں کسی حرام کا 

نا پڑتا ہے۔اگر ان میں سرمایہ کاری ناجائز قرار دے دی جائے تو مسلمان بچت محفوظ کرنے کے سلسلے ارتکاب کر

میں مشکل کا شکار ہوجائیں گے۔ اسلئےمناسب یہی معلوم ہوتا ہے کہ یہاں بھی اس معمولی درجے کے حرام کو گوارا 

جت کے پیش نظر فقہاء مختلف محظورات میں کرلیا جائے۔ماضی میں ایسا ہوتا رہا ہے،کہ مسلمانوں کی ضرورت یا حا

گنجائش کا فتویٰ دیتے رہے ہیں۔بیع بالوفاء اس کی مثال ہے۔ اس کی صورت یہ ہے کہ بائع مشتری کو کہے کہ میرا جو 

تمہارے ذمہ میں دین واجب الاداء ہے،اس کے عوض یہ چیز تمہیں فروخت کرتا ہوں،اس شرط پر کہ جب میں 

 یہ چیز مجھے واپس کرنی ہوگی،یا بائع کہے کہ میں یہ مبیع تمہیں اتنے میں فروخت کرتا تمہیں قرض واپس کروں تو

ہوں،اس شرط پر کہ جب میں تمہیں قیمت واپس کردوں،تو مبیع مجھے لوٹا دینا۔

(38)

یہاں مشتری وعدہ کرتا ہے کہ 

فاء کہتے ہیں۔یہاں یا تو دین سے جب بائع مجھے ثمن لوٹا دے گا،میں اس کو مبیع واپس کردونگا،اسلئے اس کو بیع بالو

انتفاع پایا جارہا ہے،اسلئے یہ ربا کے قبیل سے ہے،اور یا مشروط معاملہ ہے۔ظاہر ہے کہ ان دونوں کی اجازت 

نہیں۔لیکن جب بخارا کے باشندوں پر دیون کی کثرت کی وجہ سے وہاں اس معاملے کی ضرورت پیش آئی ،تو امام 

کر جواز کا فتویٰ دیا ۔ ابن عابدین نے نہر سے نقل کرتے ہوئے لکھا ہے کہ ہمارے زیلعی نے اس کو رہن قرار دے 

علاقوں میں زیلعی کے فتویٰ پر عمل ہوتا ہے۔

(3۹)

اسی طرح مشائخ بلخ نےاون کی بنائی کو اسی اون کے بعض حصے کے  

عوض جائز قرار دیا۔کیونکہ وہاں کے لوگوں میں اس طریقہ کار کا رواج تھا۔

(40)

کی دیگر مثالیں بھی موجود  اس قسم 

ِہیں۔کہ ماضی میں فقہاء ایسے معاملات میں گنجائش کا فتویٰ دیتے رہے ہیں۔

آج مسلمان ایسے دور میں جی رہے ہیں،جس میں سرمایہ دارانہ نظام کا غلبہ ہے۔اس دور کا تقاضا ہے کہ 

دائرہ کار میں آتا ہو،تو اس میں ان معاملات کا حل تلاش کیا جائے۔اور اگر کوئی معاملہ ضرورت یا حاجت کے 

تنا اگر زمین میں حرام اھ( کی یہ عبارت ملاحظہ ہو: '660گنجائش پیدا کرنے کی کوشش کی جائے۔عز بن سلام)م:

،اور اس کی اباحت حرام کا استعمال کرنا درست ہوگا۔کہ حلال دستیاب ہی نہ ہو،تو بقدر حاجت پھیل جائے،

اگر اس کو ضرورت پر موقوف رکھا جائے تو یہ لوگوں کی کمزوری،اور کفار و  ضرورت پر موقوف نہیں ہوگی،کیونکہ

دشمنان اسلام کے )معاشی(غلبے کا سبب بنے گا،لوگوں کو ہم صنعت و حرفت  اور ان کے گزر بسر کے اسباب سے 

۔'نہیں روک سکتے

(4۱)ِ

ھانے کے لئے سودی قرض شیئرز کا معاملہ ایسا ہی ہے۔دور حاضر میں کمپنیاں عام طور پر اپنے فنڈز بڑ

لیتی رہتی ہیں۔اسی طرح اپنی بچتیں سودی کھاتوں میں رکھواتی ہیں۔ایسی تمام کمپنیوں میں حصہ داری سے 

مسلمانوں کو روک دیا جائے تو مسلمانوں کی معاشی سرگرمیاں ختم ہوکر رہ جائیں گی۔اسلئے حاجات الناس کے پیش 

ں حلال کاروبار کرتی ہوں ،لیکن کبھی حرام معاملات میں ملوث نظریہ موقف صائب معلوم ہوتا ہے کہ جو کمپنیا

الف۔کمپنی کے مجموعی اثاثوں اور آمدن میں حرام کی  ہوتی ہوں۔ان کے شیئرز لینا درست ہے۔بشرطیکہ

س الشرعی نے کی ہے۔ ب۔شیئرہولڈر سودی لین دین کے خلاف اپنی آواز بلند 

ج ل
م
ل

تعیین ا آمیزش کم ہو۔جس کی 

جتنی مقدار میں حرام کی آمیزش اس کے مال میں ہوئی ہو،اتنی مقدار صدقہ کرنے کا اہتمام کرتا رہے۔ج۔

 کرے۔



ِ شعبہ ،۹۱ شمارہ تحقیق، ضیائے 

 جات و حواشی حوالہ

 486ن(صالزحیلی،دکتور وہبہ ،المعاملات المالیہ المعاصرہ،)دمشق:دارالفکر،س ِ۔۱

ِِ۔2
لع

لکتب ا ئیۃ ،ط اولیٰ جرجانی،علی بن محمد بن علی،کتاب التعریفات )بیروت،دارا
م
ل

 ۱/۱38ص ھ(باب الضاد،۱403

 ۱/428،ص الضاد ،فصلھ(القاموس المحیط8۱7:)میعقوبابوطاہر محمد بن  وزآبادی،مجدالدینفیرِ ۔3

 2/242لحاء،ص ھ(لسان العرب،باب الجیم،فصل ا7۱۱ابن منظور،ابوالفضل محمد بن مکرم)م:ِ۔4

ئیۃ،ط اولیٰ  ِ ۔5
م
لعل

لکتب ا  ۱/5۹ھ( ص۱4۱۱السبکی،تاج الدین سبکی،الاشباہ والنظائر )بیروت:دارا

 ئیۃ)کویت:وزارۃ الاوقاف 7۹4زرکشی،ابوعبداللہ بدرالدین محمد بن عبداللہ بن بہادر )م: ِ۔6
فقہ
ل

ھ( المنثور فی القواعد ا

ی،ط ثانیہ 

 

ی
 2/3۱۹ھ(ص ۱405الکوی

ئیۃ،ط اولیٰ الغزالی،محمد بن ِ۔7
م
لعل

لکتب ا یٰ )بیروت:دارا

صف

 

شی
م
ل

 ۱/۱74ھ(ص ۱4۱2الغزالی،ا

 نفس المرجعِ۔8

 ۱/۱75ایضا:صِ۔۹

ئیۃ(ص ۔۱0ِ
م
لعل

لکتب ا  ید محمد بن محمد،جامع المسانید)بیروت:دارا

ئ

و
م
ل

 ۱/33خوارزمی،ابوا

11. www.Ssa.gov.sa 

ئیۃ والافتاء،ص ۔۱2ِ
م
لعل

و ث ا
 ح
للب

  الدائمہ 

 

ۃ

ن

 ئ
ح
لل

 ۱۱۹67،رقم الفتویٰ ۱4/354فتاوی ا

ع ۔۱3ِ

 م
ج
م
ل

 ی –ا

فقہ
ل

اhttps://themwl.org/urِِالاسلامی –ا

 ی الاسلامی،ص ۔۱4ِ

فقہ
ل

ع ا

 م
ج
م
ل

 2۹7قرارات ا

 ییقۃ،ص 20۱۹دسمبر  4تاریخ ملاحظہ،Iifa-aifi.orgِ۔۱5
طی

 

ت
 ئیۃ فی 

فقہ
ل

202ِ، نیز دیکھئے الاجتہاد الجماعی و دور المجامع ا

 ۱32قرارات و توصیات مجمع الفقہ الاسلامی،ص ۔۱6ِ

17. http://ifa-india.org/index.php?do=home&pageid=structure&submenu= 

introduction 

18. http://ifa-india.org/index.php?do=home&pageid=economic 

ۃ المحاسبہ والمراجعہ بحرین کے شائع کردہ "۔۱۹ِ

ئ

یئ
ھی
یر الشرعیہ" ص ا دیکھئے 

ی
 2۱المعای

ئیا ر الشرعی رقم ۔20ِ
مع
ل

یر الشرعیہ، ا
ی
 568،ص 4:3بند نمبر 2۱المعای

 3/4/4تا  3/4/2ایضا، بند نمبر ۔2۱ِ

ملۃ علی نقود او دیون مبارک بن سلیمان،۔22ِ

 

ب

 

س
م
ل

 ب والمتاجرۃ بالاسہم مع بیان حکم تداول اسہم الشرکات ا

 
 

الاک

ئیا ،ط اولیٰ 
 ئیل
ی

 

ش
 ۱5ص  ء(2006)ریاض:دارکنوز ا

                                           

http://ifa-india.org/index.php?do=home&pageid=economic


ِ شعبہ ،۹۱ شمارہ تحقیق، ضیائے 
 
 ۱07  دآبا فیصل یونیورسٹی، کالج گورنمنٹ عربی، و اسلامیہ علوم

                                                                                                       

 ۱6ایضا،ص ۔23ِ

 ۱۱5۔النحل،۱45۔الانعام،۱۱۹۔الانعام،3۔المائدہ،۱73دیکھئے  البقرہ،۔24ِ

ابن ہمام،کمال پھل دینے کو عرایا کہا جاتا ہے۔دیکھئے  کٹے ہوئے  پھل کے عوض میں پرموجودضرورتمند کو درخت  ۔25ِ

 محمد بن عبد الواحد  )فتح القد

ن

 6/4۱6،س ن(ص دارالفکریر)دمشق:الديی

ئیۃ،ط اولیٰ  ابن نجیم،زین الدین بن۔26ِ
م
لعل

لکتب ا ابراہیم،الاشباہ والنظائر علیٰ مذہب ابی حنیفہ،)بیروت:دارا

 ۱/7۹ھ(ص۱4۱۹

ئیۃ،ط ثانیہ ۔27ِ
م
لعل

لکتب ا ھ( ص ۱406الکاسانی،ابوبکر بن مسعود،بدائع الصنائع فی ترتیب الشرائع)بیروت:دارا

5/۱44 

 32۱۔2۹/320ھ( ص۱4۱6لفتاویٰ)مدینہ منورہ:مجمع الملک فہد،طابن تیمیہ،احمد بن عبدالحلیم،مجموع ا۔28ِ

 2۹/308،ص ایضاً۔2۹ِ

 ۹6ابن نجیم،الاشباہ والنظائر،ص۔30ِ

ئیا ر الشرعی رقم ۔3۱ِ
مع
ل

 3/4/4تا 3/4/2،بند نمبر 2۱دیکھئے ا

 نفس المرجع۔32ِ

و فرائض کو تسلیم کیا  قانونی طور پر کمپنی کے وجود کو جداگانہ "شخصیت" تسلیم کیا گیا ہے۔اور اس کے حقوق۔33ِ

ہے۔اس کو شخص معنوی یا شخص قانونی کہا جاتا ہے۔اس کی حیثیت شیئر ہولڈرز سے الگ ہوتی ہے۔کمپنی کے ذمہ 

 داران اس شخص قانونی کے نمائندگان کی حیثیت سے کام کرتے ہیں۔

 ۱/382(ص 20۱5ع)کراچی:مکتبہ معارف القرآن،طالبیو ،فقہالعثمانی محمد تقی ،مفتیعثمانی ۔34ِ

ئیۃ،ط اولیٰ بکر عبد الرحمن بن أبیسیوطی، ۔35ِ
م
لعل

لکتب ا  120ھ(ص ۱4۱۱،ا لاشباہ والنظائر)بیروت:دارا

  السعادہ ،ط اولیٰ ۔36ِ

 

طی عۃ
م
 ۱/62ھ(ص۱332الباجی،سلیمان بن خلف ، المنتقیٰ فی شرح الموطا،)مصر:

وت:دار احیاء التراث العربی،س ،الھدایہ فی شرح بدایۃ المبتدی،)بیرعلی بن أب ی بکر الفرغانیمرغینانی، ۔37ِ

 4/550نیز دیکھئے محولہ بالا ص  ۱/37ن(ص

ابن نجیم،زین الدین بن ابراہیم،البحرالرائق شرح کنز الدقائق)قاہرہ:دارالکتاب الاسلامی،ط ثانیہ،س ن(ص ۔38ِ

6/8 

ئ ا عۃ وا۔3۹ِ
للط
رر،س ن(ص ابن عابدین،محمد امین بن عمر،رد المحتار علی الدرالمختار)بیروت:دارالفکر 

 

ش

ن

لی

276ِ ۔5/275

 5/280ایضا،ص۔40ِ

ر بن عبد السلام  بن عبدالسلام،عبدالعز۔4۱ِ

ن

 2/۱5۹ص ،قواعد الاحکام فی مصالح الانام)دمشق:دارالقلم،س ن( العزيی


